
THIRRJE E HAPUR

për përzgjedhjen e përfaqësuesve nga OSHC  në  Ekipin  ndërinstitucional për nxitjen dhe promovimin e punësimit për  komunitetet rom, ashkali dhe egjiptian në Republikën e Kosovës
Ekipi ndërinstitucional për nxitjen dhe promovimin e punësimit për  komunitetet rom, ashkali dhe egjiptian në Republikën e Kosovës është themeluar me Vendim të Kryeministrit me nr.  6/81 me 01.06.2022 më qëllim të nxitjes, promovimit dhe bashkërendimit të veprimeve dhe aktiviteteve, për punësimin e pjesëtarëve të komuniteteve rom, ashkali dhe egjiptian në Republikën e Kosovës, si dhe me qëllim të avancimit të përfshirjes, pjesëmarrjes dhe barazisë së tyre. Duhet cekur që, themelimi i Ekipit është masë e përkohshme afirmative, për nxitjen dhe promovimin si dhe për arritjen e kuotës së punësimit të pjesëtarëve të komuniteteve rom, ashkali dhe egjiptian në Republikën e Kosovës, siç përcaktohet në Kushtetutë, në Ligjin nr. 06/L - 114 për zyrtarët publikë dhe në legjislacionin përkatës në fuqi në Republikën e Kosovës. 

Ekipi,  ndihmon institucionet publike në zbatimin e obligimeve të tyre ligjore duke përfshirë por mos u kufizuar në legjislacionin lidhur me kuotën e punësimit për komunitetet rom, ashkali dhe egjiptian dhe krijimin e mundësive të barabarta dhe përfaqësimin  proporcional të komuniteteve në institucionet publike. Po ashtu, Ekipi bashkërendon masat dhe veprimet që do të ndërmerren nga institucionet në përgatitjen e akteve përkatëse nënligjore, politikave dhe udhëzuesve që kanë të bëjnë me zbatimin e kuotës së punësimit dhe për përmirësimin e pozitës së këtyre komuniteteve, duke përfshirë edhe hartimin e strategjisë së komuniteteve rom, ashkali dhe egjiptian, duke u bazuar në kornizën e re strategjike të BE-së për përfshirjen e komuniteteve 2020-2030. Njëkohësisht, Ekipi monitoron dhe raporton për zbatimin e politikave për romët, ashkalit dhe egjiptianët për të matur arritjet e objektivave të përcaktuara në Deklaratën e Poznanit. 
Ekipi ka në përbërje të tij përfaqësues të institucioneve përkatëse si dhe tre përfaqësues nga organizatat e shoqërisë civile që punojnë me dhe për mbrojtjen dhe promovimin e të drejtave të komuniteteve rom, ashkali dhe egjiptian, pra secili komunitet do përfaqësohet me një shoqëri civile, komuniteti rom një, ashkali një dhe egjiptian një. Përfaqësues nga shoqëria civile do emërohen në një proces të hapur dhe transparent, në përputhje me parimet e përcaktuara nga platforma e shoqërisë civile në Kosovë - CIVIKOS; në mënyrë që të arrihet përmirësimi i përfaqësimit të këtyre komuniteteve në punësim në institucione publike.
Kriteret 

1.    Aktive më shumë se dy vite në sektorin e shoqërisë civile;

2.    Përvojë me dhe për mbrojtjen dhe promovimin e të drejtave të komunitetit rom;
3.    Përvojë me dhe për mbrojtjen dhe promovimin e të drejtave të komunitetit ashkali;

4.    Përvojë me dhe për mbrojtjen dhe promovimin e të drejtave të komunitetit egjiptian.

Për të propozuar një kandidat/e, OSHC-ja duhet të dorëzojë dokumentet e mëposhtme:
1. CV të kandidatit/es që organizata e propozon; 

2. Certifikatën e regjistrimit të organizatës; 

3. Dëshmi rreth misionit dhe përvojës së organizatës (jo më shumë se 1 faqe A4)

Dokumentet e kompletuara duhet të dorëzohen përmes email: info@civikos.net, ose në zyret e Platformës CiviKos Rr. Bedri Pejani 7/A 10000 Prishtinë. 

Afati për dorëzimin e dokumenteve është 22.07.2022
SHËNIM: Kjo thirrje është e hapur për të gjitha organizatat e shoqërisë civile të regjistruara në Kosovë dhe nuk limitohet në anëtarësinë në Platformën CiviKos.
Në Rast të Procedurave të Votimit

Në rast se kemi më shumë se 1 kandidat që i plotësojnë kriteret atëherë do të shkohet me procedura të votimit, sipas Rregullores së Punës të CiviKos. Kandidater që marrin më së shumti vota do te përzgjidhen anëtar  në  Ekipin  ndërinstitucional për nxitjen dhe promovimin e punësimit për  komunitetet rom, ashkali dhe egjiptian në Republikën e Kosovës.
.
Pas përfundimit të nominimit, paneli i përbërë nga një përfaqësues i Sekretariatit të Platformës CiviKos dhe një përfaqësues i  ZKM-së do të verifikojë nëse kandidatët e nominuar i plotësojnë kriteret e kërkuara. Të gjithë kandidatët që konstatohet që i plotësojnë kriteret e kërkuara do të përfshihen në listën përfundimtare për votim.

Menjëherë pas përpilimit të listës përfundimtare për votim, të gjitha OShC-të e regjistruara mund të votojnë për kandidatët e tyre të preferuar brenda një afati prej 5 ditësh nga hapja e procesit të votimit. Votuesit mund të hedhin votën e tyre me e-mail, postë të rregullt ose personalisht në zyrën e CiviKos. Votuesit mund të votojnë në mënyrë anonime me hedhjen e votës së tyre në kutinë e votimit në zyrën e CiviKos-it. Në cilëndo mënyrë të votimit, fletëvotimit duhet t’i bashkëngjitet edhe kopja e certifikatës së regjistrimit të organizatës.

Procesi i votimit do të organizohet dhe menaxhohet nga një komision i përbërë nga personeli i Sekretariatit të Platformës CiviKos. Pas zgjedhjeve, Komisioni shqyrton dhe numëron fletëvotimet dhe përcakton se cili(a) kandidat(e) ka marrë numrin më të madh të votave. Nëse dy kandidatë marrin numrin e barabartë të votave, vendi si përfaqësues i OShC-ve do të përcaktohet me short në mes tyre.

Për të reflektuar diversitetin shoqëror dhe të shoqërisë civile në Kosovë, inkurajohet nominimi i femrave, anëtarëve të komuniteteve jo-shumicë dhe grupeve të nënpërfaqësuara.

